
لەو كاتەوە داعش پەلاماری 
كوردستانی داوە، هەموو 

خەڵك داهاتی خراپ بووە. 
ئێمەش وەك ئەو خەڵكەین، 

چونكە داعش لە كافر 
خراپترن، ئەوان هەژاری و 

مەرگ بڵاو دەكەنەوە

كچەكەم هاوسەرگیری دەكات 
و ئەگەر ئەوە نەبووایە 

هەرگیز كوردستانم بەجێ 
نەدەهێشت، كوردستان وڵاتی 
دووەمی منە و هەمیشە دوعا 
دەكەم خوا ئاوەدانتری بكات

و  دانــاوە  خــڕی  ئاگردانێكــی  عەرەبانەیــەك  لەســەر 
گوڵەبــەڕۆژوی تێــدا دەبرژێنــێ. هەندێــك كلووچــەی 
دەستكردی خۆی و چەند جۆرێك چەرەساتی داناوە و 
بــە روویەكــی خــۆش و دەم بە بــزەوە كڕیارەكانی بەڕێ 
دەكات. بــە رەچەڵــەك خەڵكــی بەنگلادیشــە و زمانی 
كــوردی بــە تــەواوی فێــر بووە و قســەی پــێ دەكات. 
خۆی بە محەمەد راجشــاهی دەناســێنێت. وەك باســی 
كرد باوكی سێ منداڵە و ماوەی حەوت ساڵە لە شاری 
هەولێر گیرســاوەتەوە. ئەو بە رۆژ لە كۆمپانیایەك كار 
دەكات و شەوانیش تا درەنگان لە سەر شەقام چەرەسات 
چۆنیەتــی  باســی  بەمجــۆرە  محەمــەد  دەفرۆشــێت. 
هاتنــی بــۆ كوردســتان دەكات: »لــە وڵاتــی خۆمــان 
داهاتــم كــەم بــوو، لەگــەڵ كۆمپانیایــەك رێككەوتم و 
هاتم بۆ كوردستان. خەڵكی كوردستان زۆر باشن، رێز 
لــە میــوان دەگرن. من ئەوە ماوەی حەوت ســاڵە لێرەم. 
هیــچ كێشــەیەكم نەبــووە. خەڵكیــش زۆر یارمەتییــان 
داوم. بــەڵام لــەو كاتەوە داعش پەلاماری كوردســتانی 
داوە، هەمــوو خەڵــك داهاتی خــراپ بووە. ئێمەش وەك 
ئــەو خەڵكەیــن، چونكە داعش لە كافر خراپترن، ئەوان 
هەژاری و مەرگ بڵاو دەكەنەوە. محەمەد سوپاســی 
خــوا دەكات كــە پێشــمەرگە توانیویەتــی ئەفســانەی 
داعــش پووچەڵ بكاتەوە. ئەو خوێندەوارییەكی باشــی 
هەیــە و بــە چەنــد زمانێــك ئاشــنایە و قســەی پــێ 

دەكات. بــەڵام ئــەوەی زۆر ئــازاری دەدات ئەوەیــە كــە 
مــاوەی حــەوت ســاڵە زێــدی خــۆی نەدیوە. هــەر لەو 
بارەیــەوە بــە نیگەرانییەكــی زۆرەوە دەڵێــت: »مــاوەی 
حــەوت ســاڵە یــەك جــار ژن و منداڵــی خــۆم بینیــوە، 
ئەویش ئەوان هاتوون ســەردانیان كردووە. پێمخۆش بوو 
ئەوان كوردســتان ببینن، ســەفەرێكی خۆش بوو بۆیان. 
هاوسەرەكەم و دوو كچە گەورەكەم و كوڕە بچووكەكەم 
كوردســتانیان خۆش ویســت. منداڵەكانــم زۆر دڵخۆش 
بــوون كــە زانییــان هەولێــر ئەمــن و ئەمانــە و مــن لــە 
شــوێنی مەترســیدار نیم. چونكە لە بەنگلادیش وایان 
بیستبوو كە داعش كوردستان داگیر دەكات. خەڵك لەو 
تیرۆریستانە دەترسن، ئەوانە دڕندەن، نامرۆڤن، رەحم بە 
ژن و منداڵیش ناكەن، تا داعش نەهاتبوو سەیرانگاكان 
پــڕ بــوو. خەڵك دڵــی خۆش بوو، مەعاشــی باش بوو، 
ئێســتا خەڵــك هیچیــان ناوێت، تەنیا دوعــا دەكەن خوا 

تیرۆریستانی داعش تەفر و توونا بكات«. 
راجشــاهی لــە كۆتایــی قســەكانیدا دەڵێــت: مــن لــە 
كوردســتان كاســبی باشم كرد، ئێســتا خانووی خۆمان 
هەیــە و ماوەیەكــی دیكــە ناچارم ســەردانی خێزانەكەم 
بكەم، چونكە كچەكەم هاوسەرگیری دەكات و ئەگەر 
ئــەوە نەبووایــە هەرگیز كوردســتانم بەجێ نەدەهێشــت، 
كوردستان وڵاتی دووەمی منە و هەمیشە دوعا دەكەم 

خوا ئاوەدانتری بكات. 

گوڵان: كۆمەڵایەتی

هەرێمــی كوردســتان تــا پێش بڕینی بودجەی لــە لایەن حكومەتی عێراقی و شــەڕی 
داســەپاوی تیرۆریستانی داعش و لەخۆگرتنی نزیكەی دوو ملیۆن ئاوارە و پەنابەر، 
لــە رەوتی گەشەســەندنێكی خێرادابــوو، تەنانەت لە وڵاتانــی وەك چین و فیلیپین 
و ئەندونیســیا و بەنگلادیــش و ....هتــد، هێزی كار )لە هــەر دوو رەگەز( رەوانەی 
هەرێم دەكران و تا ئێســتاش ژمارەیەكی زۆریان لە شــارەكانی باشووری كوردستان 
و لە پیشەی جۆراوجۆر كار دەكەن. پیاوێكی بەنگلادیشی لە دیدارێكیدا لەگەڵ گوڵان 
باسی ئاریشەكانی خۆی و خێزانەكەی دەكات و سەرەڕای ئیدانەكردنی تیرۆریستانی 

داعش، ئەوان بە هۆكاری »بڵاوبوونەی هەژاری و مەرگ« لە قەڵەم دەدات.

داعش لە رێگەی فەیسبووكەوە 
كچانی ئێزیدی دەفرۆشێت

گوڵان: كۆمەڵایەتی

دەوڵەتی تیرۆریست و دڕندەی داعش پێگەی كۆمەڵایەتی فەیسبووك وەك بازاڕێك 
بۆ فرۆشتنی كچانی كوردی ئێزیدی بەكاردەهێنێت. رۆژنامەی واشنتن پۆست-ی 
ئەمەریكاش هێما بۆ ئەوە دەكات ئەو ئافرەتە ئێزیدییانەی لەلایەن داعشەوە 
رفێندراون، چەندینجار مامەڵەی كرێن و فرۆشتنیان پێ كراوە، بەڕێوەبەری گشتی 
كاروباری ئێزیدییەكانیش جەخت لەوە دەكاتەوە كە تا ئێستا 3800 كوردی ئێزیدی 
لە ژێر دەستی داعشدا ماونەتەوە كە 1900كەسیان ئافرەتن و دەستی رزگار كردنیان 
پێنەگەیشتووە.

لــە 20ی مانگــی ئایــاری رابــردوو چەكدارێكــی داعش بە 
نــاوی )ئەبــو ئەســعەد ئەڵمانــی( وێنــەی كچــە كوردێكــی 
ئێزیــدی تەمــەن 18 ســاڵی لــە فەیســبووك دانــا و لە ژێری 
نووسیبووی: »ئەم كچە بۆ فرۆشتنە و نرخەكەشی 8 هەزار 
دۆلارە«. دواتر وێنەیەكی دیكەی لە كچانی كوردی ئێزیدی 
داگــرت كــە چاوەكانــی ســوورهەڵگەڕاو بــوون و روخســاری 
جێگــەی لێدانــی پێــوە دیار بوو، لــە كۆمێنتی ئەو وێنەیەش 
نووســیبووی: »ئەم كچەش بە هەمان نرخ بۆ فرۆشــتنە.« 
ئەگــەر چی فەیســبووك دوای چەنــد كاتژمێرێك وێنەكانی 
لابــرد، بــەڵام لە نێو میدیای جیهانیدا دەنگۆیەكی گەورەی 
پەیــدا كــرد و رۆژنامــەی واشــنتن پۆســت-ی ئەمەریكــی، 
ئــەوەی بڵاوكردەوە كە ئەو ئافرەتە رفێندراوانە بە مەبەســتی 
زیادكردنــی داهاتی رێكخراوەكــە چەندینجار مامەڵەیان پێوە 
كراوە و فرۆشــراونەتەوە، لە كاتێكدا هیچ گرەنتییەكی ژیان 
كردنیشیان نییە، ئەویش بە هۆی كەمیی خۆراك و دەرمان، 
وێڕای ئەوەی ئەو جێگایانەی لێی حەشاردراون، مەترسیدارە 
و ئەگــەری ئــەوەی هەیــە لە هــەر چركەســاتێك بۆردوومان 
بكرێت. هەر لەم رووەوە )ســتیڤن ستالینســكی( بەڕێوەبەری 
لــە  توێژینــەوە  پەیمانگــەی راگەیانــدن و  لــە  جێبەجێــكار 

ئامــاژە  واشــنتۆن، 
بــەوە دەكات: شــتگەلێكی 
زۆرمان لــە وەحشــیگەرییەكانی 
ئــەو رێكخــراوە بینیبوو، بــەڵام ئەوەی 
كردیــان،  ســاڵەدا  دوو  ئــەو  مــاوەی  لــە 
فرۆشــتنی  بــوو،  دڕندانــە  پێشــێلكارییەكی 
ژنانیــش لە رێگەی پێگــە كۆمەڵایەتییەكان جگە لە 
نموونەیەك لە كارە وەحشیگەرییەكانی ئەو رێكخراوە هیچی 

دیكە ناگەیەنێت.
تاڤگە عومەر بەڕێوەبەری گشتی كاروباری مافی مرۆڤ 
لە دەســتەی ســەربەخۆی مافــی مرۆڤ لە كوردســتان، لە 
بــارەی هەمــان پــرس تایبــەت بۆ گــوڵان گوتــی: »ئەركی 
رێكخراوەكانــی مافــی مــرۆڤ و هەمــوو ئــەو دەزگایانەی 
پەیوەســتن بــە پاراســتنی مافەكانــی مرۆڤــەوە كــە كاربكەن 
بــۆ ئــەوەی حكومەتــەكان ناچــار بكــەن بۆ ئــەوەی بڕیاری 
2513ی ئەنجومەنــی ئاسایشــی نێودوڵەتی جێبەجێ بكەن، 
كە تایبەتە بە پاراستنی ژنان و منداڵان لە كاتی جەنگ و 
ململانێ ناوخۆییەكان، پێویستە ئەو فشارە دروست بكرێ بۆ 
ئەوەی ناوەڕۆكی بڕیارەكە وەكو خۆی جێبەجێ بكرێت، وەكو 
تێبینــی كراوە حكومەتی ناوەند لە جێبەجێكردنی ئەو بڕیارە 
زۆر زۆر كەمتەرخەمە، تەنانەت هەتا ئێســتاش بودجەیەكی 
تایبەتی بۆ جێبەجێكردنی بڕیارەكە دیاری نەكردووە، هاوكات 
زۆربــەی ئــەو ژنانەی كە دەفرۆشــرێن لە دەرەوەی ســنووری 
دەســەڵاتی هەرێمی كوردســتانن، هەروەهــا خاڵێكی دیكەش 
گرنگە ئەنجامی بدەن، ئەوەیە بە مەبەستی رێگریكردن لەم 
كارە نامرۆییــە، پێویســتە لۆبییەكی ئیقلیمــی و نێودەوڵەتی 
لــە تۆڕە كۆمەڵایەتییــەكان و لە نێوان رێكخراوەكانی مافی 
مــرۆڤ و رێكخراوەكانــی ژنــان دروســت بكرێــت، چونكــە 

 بێدەنگبوونی كۆمەڵگەی 
نێودەوڵەتی لە ئاست 

تاوانەكانی داعش بەرامبەر 
بە كچان و ژنانی ئێزیدی ئەو 

بارودۆخەی ئێستای دروستكردووە

 بە مەبەستی رێگریكردن 
لەم كارە نامرۆییە، پێویستە 

لۆبییەكی ئیقلیمی و نێودەوڵەتی 
لە تۆڕە كۆمەڵایەتییەكان و لە 
نێوان رێكخراوەكانی مافی مرۆڤ 

و رێكخراوەكانی ژنان دروست 
بكرێت

فرۆشتنی ژنان لە رێگەی 
پێگە كۆمەڵایەتییەكان جگە 

لە نموونەیەك لە كارە 
وەحشیگەرییەكانی داعش هیچی 

دیكە ناگەیەنێت

ئەنجامدانی ئەو كارە تەنیا ئیشی رێكخراوێك لە هەرێمێكی 
دیاریكراو، یان دەوڵەتێكی دیاریكراودا نییە، بەڵكو پێویستی 
بــە هەڵمەتێكــی جیهانی هەیە، تاوەكو لــە رێگەی لۆبییەك 
لــە تــۆڕە كۆمەڵایەتییــەكان رێگری لەم حاڵەتــە بكەن، ئەو 
رێكخراوانەش لە ســنووری ئەو وڵاتانەن كە مامەڵەی كڕین 
و فرۆشــتن بــە كچانــی كــوردی ئێزیــدی دەكــرێ، ئەوانیش 
بهێننــە ســەر خــەت بــۆ كۆمەك كردنیــان، ئەركی ســێیەمی 
رێكخراوەكانیــش ئەوەیــە هەوڵــی بڵاوكردنــەوەی هۆشــیاری 
بدەن، واتە هۆشیاریدان بە خەڵك و هۆشداریدان بەو وڵاتانەی 
كە هەڵدەســتن بە كڕینی ئەو كچانە، لەوە هۆشــیار بكرێنەوە 
كــە مامەڵــە پێوەكردنیــان كارێكــە پێچەوانــەی هەمــوو بەها 
مرۆییەكان و دژی هەموو بەها و بنەماكانی مافی مرۆڤە 

بۆ ئەوەی ببێتە هۆكاری رێگریكردن لە حاڵەتەكە.« 
فلامینا وەحید بەرپرســی بەرەنگاربوونەوەی توندوتیژی دژ 
بە ئافرەتان، لە ئاخافتنێكیدا بۆ گوڵان جەختی لەوە كردەوە 
كــە »پێویســتە رێكخراوەكانــی ئافرەتــان بــۆ گەڕاندنەوەی 
ئافرەتــی كــوردی ئێزیــدی لــە رێگــەی پێوەندییەكانیانــەوە 
عێــراق  خــوارووی  و  ناوەڕاســت  رێكخراوەكانــی  لەگــەڵ 
هاوكاری ئەو ئافرەتانە بكەن بۆ دەرچوون لە دەستی داعشی 
تیرۆریســت، دواتر فشــار لەســەر رێكخراوە نێودەوڵەتییەكان 
دروست بكەن، بەوەی كە دەبێت هاوكار بن لە كڕینەوە، یان 
هــەر جۆرێكــی دیكــەی رزگاركردنی ئافرەتانــی رفێندراو 
لە لایەن داعشــەوە.« گوتیشــی: »رێكخراوەكان و خەڵكی 

مەدەنــی بەگشــتی بــە پێدانــی بیرۆكــە دەتوانن هــاوكاری 
دەزگا هەواڵگرییەكانــی پێشــمەرگە قارەمانــەكان بــن، بــۆ 
ئــەوەی پلانــی رزگاركردنیــان بەپەلــە تاوتوێ بكــەن. هەر 
كەسێكیش هەر بیرۆكەیەكی لە هزر و پەرۆشی و قووڵایی 
بیركردنەوەی بۆ چارەسەر، یان بۆ رزگاركردنی ئەو ئافرەتە 
رفێندراوانە هەیە، پێویستە بیدات بە دەزگا پێوەندیدارەكانی 
هەرێم، هەروەها پێویســتە پارێزەرانی مافی مرۆڤ هەموو 
زانیارییــەكان كــۆ بكەنــەوە و لــە رێگــەی گفتوگۆكــردن 
بتوانــن كەناڵێــك بدۆزنــەوە كە بــە هۆیەوە ئاســانكاری بێت 
بــۆ گەڕاندنەوەیــان، بــۆ نموونە بتوانن بە قســەكردن لەگەل 
ئــەو بــێ ویژدانانــە هەنــدێ زانیــاری لــە بــارەی شــوێن و 
مانەوەیــان دەســتمان بكەوێت و لایەنی پێوەندیدار ســوودیان 
لێ ببینێت، پێویســتە یاســایەكیش هەبێت كە بە هاتنەوەیان 
ماف و شكۆیان بپارێزیت و نەهێڵێت رێكخراوە بیانیەكان بۆ 
دەرەوەی وڵاتیان ببەن، پێویســتە ئێمە لەوە هۆشــیارتر بین و 

لە سەر چاوی خۆمانیان دابنێین.«
لەلای خۆیەوە خەیری بۆزانی بەڕێوەبەری گشتی كاروباری 
ئێزیدییــەكان لــە وەزارەتــی ئەوقافــی حكومەتــی هەرێمــی 
كوردســتان، تایبــەت بــۆ گــوڵان گوتــی: »بێدەنگبوونــی 
داعــش  تاوانەكانــی  ئاســت  لــە  نێودەوڵەتــی  كۆمەڵگــەی 
بەرامبەر بە كچان و ژنانی ئێزیدی ئەو بارودۆخەی ئێستای 
دروســتكردووە، زۆر بەداخــەوە ژنانــی ئێمــە وەكــو ســەبایە و 
جاریــە لە ســەر ماڵپــەڕەكان مامەڵــەی كڕین و فرۆشــتنیان 

داعش لە كاتی هێرشەكەی بۆ 
سەر شنگال زیاتر لە 6389 
كوردی ئێزیدی رفاندووە و تا 
ئێستا 3800 كوردی ئێزیدی لە 
ژێر دەستی داعشدا ماونەتەوە 
و دەستی رزگار كردنیان 
پێنەگەیشتووە و لەوانەش 1900 
كەسیان ئافرەتن

پێویستە رێكخراوەكانی 
ئافرەتان بۆ گەڕاندنەوەی 
ئافرەتی كوردی ئێزیدی لە 
رێگەی پێوەندییەكانیانەوە 
لەگەڵ رێكخراوەكانی ناوەڕاست 
و خوارووی عێراق هاوكاری ئەو 
ئافرەتانە بكەن بۆ دەرچوون 
لە دەستی داعشی تیرۆریست، 
دواتر فشار لەسەر رێكخراوە 
نێودەوڵەتییەكان دروست بكەن، 
بەوەی كە دەبێت هاوكار بن 
لە كڕینەوە، یان هەر جۆرێكی 
دیكەی رزگاركردنی ئافرەتانی 
رفێندراو لە لایەن داعشەوە

 ئەركی رێكخراوەكانی مافی 
مرۆڤ و هەموو ئەو دەزگایانەی 

پەیوەستن بە پاراستنی 
مافەكانی مرۆڤەوە كە كاربكەن 
بۆ ئەوەی حكومەتەكان ناچار 

بكەن بۆ ئەوەی بڕیاری 25/13ی 
ئەنجومەنی ئاسایشی نێودوڵەتی 

جێبەجێ بكەن، كە تایبەتە 
بە پاراستنی ژنان و منداڵان 

لە كاتی جەنگ و ململانێ 
ناوخۆییەكان

پێویستە لەسەر پەرلەمان 
كاربكات بۆ ئەوەی ئەو تاوانە 

بە جینۆساید بناسێنێت، 
یاسایەكیش هەبێت كە بە 

هاتنەوەیان ماف و شكۆیان 
بپارێزیت و نەهێڵێت رێكخراوانی 

بیانی بۆ دەرەوەی وڵاتیان 
ببەن، پێویستە ئێمە لەوە 

هۆشیارتر بین و لە سەر چاوی 
خۆمانیان دابنێین

رێكخراوەكان و خەڵكی مەدەنی 
بەگشتی بە پێدانی بیرۆكە 

دەتوانن هاوكاری دەزگا 
هەواڵگرییەكانی پێشمەرگە 
قارەمانەكان بن، بۆ ئەوەی 
پلانی رزگاركردنیان بەپەلە 

تاوتوێ بكەن

پێدەكرێت، شــەرمە بۆ كۆمەڵگەی نێودەوڵەتی و رێكخراوی 
نەتــەوە یەكگرتــووەكان و بــان كیمــۆن و وڵاتــە زلهێــزەكان و 
هەمــوو ئەوانەی لە ئاســت چارەنووســی ژنانــی رفێندراوی 
كــوردی ئێزیــدی چاویــان داخســتووە و خۆیــان لــە بەرامبەر 
نازانــن و  بــە بەرپــرس  پێشــێلكارییەكانی مافــی مــرۆڤ 
هەوڵی راگرتنی ئەو كارە نامرۆڤانەی داعش نادەن. ئەگەر 
ئەمەریــكا لــە دژایەتیكردنی داعش جددییــە و رووبەڕوویان 
دەبێتەوە، پێویستە ئەو لاپەڕانە دابخات و ئەو شەڕە دەروونییە 

لەگەڵ خەڵك كۆتایی پێ بێنێت.«
خەیــری بۆزانــی ئەوەشــی خســتەڕوو كــە »داعــش لەكاتی 
هێرشەكەی بۆ سەر شنگال زیاتر لە 6389 كوردی ئێزیدی 
رفاندووە و تا ئێســتا 3800 كوردی ئێزیدی لە ژێر دەســتی 
داعشدا ماونەتەوە و دەستی رزگار كردنیان پێنەگەیشتووە و 

لەوانەش 1900 كەسیان ئافرەتن.« 
ئەو بەڕێوەبەرە گشتییەی كاروباری ئێزیدییەكان لە رێكەوتی 
2016/6/6 نامەیەكــی كــراوەی لــە رێگــەی نووســینگەی 
نەتــەوە یەكگرتــووەكان لــە هەولێــر ئاراســتەی بــان كیمــۆن 
ئەمینداری گشــتی نەتەوە یەكگرتووەكان كردووە، نامەكەی 
بەڕێوەبــەری گشــتی كاروبــاری ئێزیدییــەكان روونكردنەوە و 
داواكارییەكانــی لــە چــوار خاڵــی گرنگــدا كۆكردووەتــەوە و 
ئاماژەی بە كەمتەرخەمی و بێدەنگی نەتەوە یەكگرتووەكان 
كــردووە لــە بەرامبــەر ئــەو هەموو ســتەمەی ئــەو رێكخراوە 
دەرهــەق بــە ئێزیدییەكانی كردووە، لە ســەرووی هەموویانەوە 

دەستدرێژیكردنە سەر كەرامەتی ژنان و ئەتككردنی كچانی 
منــداڵ. لــە نامەكەیــدا كــە ئاراســتەی بــان كیمــۆن كــراوە، 
نووســیویەتی: »ئێوە لە كونسوڵخانەی نەتەوە یەكگرتووەكان 
لــە نیویــۆرك ئاماژەتــان بەوە كــردووە كە گوایــە ئێزیدییەكان 
بــڕی 45 ملیــۆن دۆلاریــان وەكو فدیە بــۆ رزگاركردنی ژنە 
رفێندراوەكان داوەتە داعش، ئەوە قســەیە دوورە لە راســتی و 
ئێمــە لە نووســینگەی رزگاركردنــی رفێنــدراوە ئێزیدییەكان 
هیچ دەعمێكی ماددی و موعنەویمان لە هیچ كەس و لایەن 
و وڵاتێك لە سەر ئاستی ناوخۆیی و هەرێمی و نێودەوڵەتی 
وەرنەگرتووە، جگە لە هاوكارییەكانی نووسینگەی سەرۆكی 
هەرێمــی كوردســتان و دەزگا ئەمنییەكانــی هەرێــم، لێــرەوە 
داوا لە نووســینگەی نەتەوە یەكگرتووەكان و كونســوڵخانە و 
ســەفارەتی وڵاتانی جیهان لە هەرێمی كوردســتان دەكەم كە 
راستیی ئەم دەنگۆیانە بۆ هەموو لایەك روون بكرێتەوە، كە 
ئایــا ئــەو بڕە پارەیەمــان لە كوێ وەرگرتووە، ســەرەڕای ئەو 
كوشت و بڕییەی بەسەر ئێزیدییەكان هات، رێگە نادەین لەوە 

زیاتر لە شكۆمان كەم بكرێتەوە«.
دوای ئــەوەی داعــش لــە 2014/8/3 هێرشــی كــردە ســەر 
شــنگال هــەزاران ئافــرەت و منداڵــی كــوردی ئێزیدی رفاند 
و وەكــو دەســتكەوتی جەنــگ مامەڵــەی لەگــەڵ كــردوون. 
بەكارهێنانــی تــۆڕە كۆمەڵایەتییەكانیش بــۆ مامەڵەكردن و 
فرۆشــتنی ئافرەتــان نموونــەی بەرچاوی دڕندەیــی دوڵەتی 

ئیسلامی لە عێراق و شام -ـە كە بە داعش ناسراون. 

سەلام عەبدوڵڵا

ــەممە  ــی شـ ــاش نیوەڕۆیەكـ ــتیپێكرد: پـ ــووی وا دەسـ ھەمـ
خێزانـــم كەوتبـــووە خـــۆی و دار و بـــەردی بەســـەریەكدا 
ده‌دا. جـــارێ بـــە پـــرت و بۆڵـــە بـــۆلای 
دۆڵابـــی جلەكانـــی ملـــی دەنـــا و بـــە 
واڵای  ئاڵـــۆ  كراســـێكی  چەنـــد  پەلـــە 
گەورەكـــە  ئاوێنـــە  لەبـــەر  و  دەردهھ‌ێنـــا 
بـــە  یـــەك  لـــەدوای  یـــەك  خێـــرا،  خێـــرا 
بـــە  پاشـــان  و  ده‌گـــرت  خـــۆی  بـــاڵای 
ـــاوی  ـــاوێ پێ ـــوڕی ده‌دان. ت ـــەوە ت ناڕەزایی
پاژنـــە بـــەرز و چەلـــێ بـــن تەختـــی تاقـــی 
ده‌كـــردەوە و ده‌وانیشـــی تـــاك تـــاك بـــە ســـەری 
ـــەوە فـــڕێ ده‌دان و  ـــە توڕەیی ـــی ب پەنجـــەی پێ
لـــە گەڵیشـــیدا ھەر منجه‌منـــج و بۆڵەبۆڵیشـــی 

بـــوو.
و  راوەســـتابووم  پەنجەرەكـــەدا  بـــەر  لـــە  مـــن 
ده‌دا،  بەرامبـــەرم  دیمەنەكـــەی  ســـەرنجی 
بەفرێكـــی خەســـت باریبـــوو. كـــەس بـــەدەرەوە 
ئاســـمانەوە  بـــە  باڵندەیەكیـــش  ھیـــچ  نەبـــوو، 
بەدینەدەكـــرا. دنیـــا تێكـــڕا نوقمـــی بێدەنگـــی بـــوو. 
ـــە  ـــە پەڵ ـــە دوورەوە ل ـــان ل ـــەی بەرامبەرم جەنگەڵەك
ھەورێكـــی ســـپی ده‌چـــوو كـــە بـــە ھێمنـــی ســـنگی 
ــە  ــەكان لـ ــە مەخرووتییـ ــاند. درەختـ ــە زەوی ده‌خشـ لـ
تەنگیـــان  ئه‌ســـتوورەكەدا  بەفـــرە  قورســـایی  ژێـــر 
بـــە یەكتـــری ھەڵچنیبـــوو، ســـەیری تەرمۆمەتـــری 

ئه‌ودیـــو پەنجەرەكـــەم كـــرد، دە ژێـــر ســـفر بـــوو.
ھاتمـــە ســـەر قەنەفەیـــەك و لێـــی راكشـــام، دەســـتم 
دایـــە رۆژنامـــەی شـــەممە، چـــاوم بـــە ھەواڵەكانـــی 
دەرەوەدا ده‌خشـــاند كـــە لەنـــاكاودا رۆژنامەكـــە لـــە دەســـتم 
رفێنـــدرا، خێزانـــم بـــوو، بـــە توڕەییـــەوە لوولیـــدا و وتـــی:
» شـــەممانیش ھەر خەریكـــی خوێندنەوەیـــت؟ بەســـە ئیتـــر 

ســـەیری كاغـــەز!«
تێـــم ڕوانـــی،  بەھێواشـــی  بـــوو، زۆر  خـــۆی گـــۆڕی 
لەراســـتیدا خـــۆی بـــە شـــێوەیەكی ســـەیر رازاندبـــووەوە، 
ســـووراو و ســـپیاوێكی خەســـت و خۆڵـــی تەڕپیرانـــەی 
بێمانـــای كردبـــوو. جووتـــێ گـــوارەی قەبـــە و ناقـــوڵا 
كـــە زیاتـــر لـــە ئه‌ڵقـــەی ئاســـن و تـــەوق ده‌چـــوون بـــە 
گوێكانیـــدا شـــۆڕ كردبوونـــەوە. مـــن لای خۆمـــەوە ھەســـتم 
بـــە قورســـی ئـــه‌و گوارانـــە ده‌كـــرد، چونكـــە بـــە ئاشـــكرا 
ـــی چـــۆن گوشـــار ده‌دات.  ـــەڕەی گوێكان ـــوو كـــە پ ـــار ب دی
لەســـەرەتا ده‌توانـــم بڵێـــم خەریـــك بـــوو نەیناســـمەوە، ئه‌ویـــش 
ھەر بـــە وردی ســـەیری ده‌كـــردم، لـــەوە ده‌چـــوو ســـەرنجە 
گێلاوییەكانـــم ئه‌ونـــدەی تـــر ئاڵـــۆزی بـــكات، چونكـــە 

یەكســـەر وتـــی:

» ئـــه‌وە چیتـــە؟ ده‌ڵێـــی قـــەت نەتدیـــوم! بـــۆ وا حۆلانـــە 
ســـەیرم ده‌كەیـــت؟«

لای مـــن ھیـــچ موناســـبەیەك نەبـــوو كـــە بـــەو دەمـــەو 
نیوەڕۆیـــە كەســـێ وا كاریكاتۆرییانـــە ئارایشـــی خـــۆی، 
تـــۆخ و خەســـت و زەق و بـــێ زەوق، بـــكات، بۆیـــە ھەروا 

بـــە ســـادەیی پێـــم وت:
» رۆژی لەدایكبوونتە؟«

زەویـــی  بـــە  كێشـــا  تونـــدی  بـــە  زۆر  قاچـــی  ھەردوو 
ــردم ھەروەك  ــۆ كـ ــارەتی بـ ــتی ئیشـ ــە دەسـ ــەدا و بـ ژوورەكـ

ھەڕەشـــە بـــكات وتـــی:
» چەنـــد جـــار پێـــت بڵێـــم. میوانیـــن میـــوان، لـــە ماڵـــی 

ناســـك و شـــێروان.«
ـــۆزان و  ـــه‌و ئاڵ ـــە نھێنـــی ئ ـــێ ســـێ و دوو ل ـــر ب ـــاوا؟ ئیت ئ
ـــە زۆر شـــارەزایانە  ـــەی تێگەیشـــتم، بۆی شـــڵەژان و پەلەپەل

ـــم: وت
» ئێ .. دە. بۆیە !.«

ھەمووجـــارێ كـــە بـــۆ ماڵـــی ناســـك بچووینایـــە ئـــه‌و 
ئـــاوا تێكده‌چـــوو، وەك مناڵێكـــی بچكۆلانـــە كـــە یەكـــەم 
رۆژی  یەكەمیـــن  پلیكانـــەی  ســـەر  بنێتـــە  ھەنـــگاوی 
ـــی  ـــر تێكـــڕا حـــەز و شـــڵەژان و نیگەران ـــەی، ئیت قوتابخان

ــوون. ــەڵ ده‌بـ ــەڵ و پێكـ تێكـ
ـــە رایكێشـــام و  ـــەر قەنەفەك ـــم و لەس ـــی گرت ـــدی پەل بەتون
ـــی  ـــازەوە پێ ـــە ن ـــردم و ب ـــەكان كێشـــی ك ـــی جل ـــەرەو دۆڵاب ب

ـــم: وت
» تـــۆش دەی خێـــرا خـــۆت بگـــۆڕە، بـــەڵام تكایـــە مەیكـــە 
ــك  ــۆت رێكوپێـ ــێ خـ ــارە كەمـ ــاران، ئه‌مجـ ــاری جـ ــە جـ بـ

ـــە.« بپۆش
جلەكانـــی بـــەرم ھیـــچ نائاســـایی نەبـــوون، بـــەڵام لـــەو بـــاش 
ــی  ــش وەك ئه‌كتەرێكـ ــرد منیـ ــەزی ده‌كـ ــووم، حـ ــی بـ حاڵـ
ســـینەما، یـــا ناســـراوێكی تەلەفزیـــۆن، یـــا ھەر نەبـــێ 
ـــار  ـــدا وەك، رەفت ـــن حاڵ ـــە خراپتری ـــا ل ـــك، ی وەك پیاوماقوڵێ
دەوڵەمەندێـــك، دەســـتی جلـــی ســـمۆکنی رەشـــی قەترانـــی 
حەریـــری  گرانبـــەھای  بوینباخێكـــی  و  بپۆشـــم  شـــیك 
ــە  ــمیش – كـ ــپی ئاورێشـ ــێكی سـ ــم و كراسـ ــە ملـ بئاڵێنمـ
ھیچیانـــم نەبـــوو- لەبـــەر بكـــەم و لەســـەر دەســـتووری 
گـــوڵ  گـــەورەش،  ســـووری  دەســـڕێكی  مانیكێنـــەكان 
وای  بەڵـــێ  دڵـــم،  ســـەر  گیرفانـــی  بئاخێنمـــە  ئاســـا، 
حەزده‌كـــرد، بۆیـــە منیـــش زۆر بـــە ھێواشـــی پێـــم وت:
ـــەڵام ئه‌مجـــارەش  ـــم، ب ـــە بێ ـــه‌و ماڵان ـــۆ ئ ـــەم ب ـــەز ناك » ح
ــۆم  ــارەزووی خـ ــە ئـ ــە مەرجـــێ بـ ــم، بـ ــۆ ھەر دێـ ــەر تـ لەبـ

جـــل بپۆشـــم.«
لەراســـتیدا حـــەزم لـــە ھاتوچـــۆی ئـــه‌و جـــۆرە ماڵانـــە 
ـــی و دەمـــاخ بۆشـــیی و ســـادە گەوجـــی و  ـــرد، تڕزل نەده‌ك

دووروویـــی و بـــێ فەرھەنگـــی لەھەمـــوو ھەڵســـوكەوتیاندا 
بـــە ئاشـــكرا رەنـــگ ده‌داتـــەوە. لای ئه‌وانـــە فەرھەنـــگ: 
بازنـــە، مەتبـــەخ و ملوانكـــە و قـــاپ و چەتـــاڵ و ئاودەســـتە 
و جموجۆڵیـــان – كـــە شـــێتم ده‌كات – ھەر ھەمـــووی 
دەســـتكردە. ژنەكانیـــان بـــە لـــووت »بەڵـــێ« بـــە لـــووت 
قســـە ده‌كـــەن و لـــە وت ووێـــژدا)ڕ(ی قەڵـــەو – و لاواز 
ده‌كـــەن، تەنیـــا شـــتێ لایـــان كـــە دەتوانـــێ بەرگـــی راســـتی 
ـــە. درۆ كـــە بەراســـتی ده‌یكـــەن. ـــەوە بپێچـــێ. درۆی لەخۆی
بەڵـــێ. لـــە كات و شـــوێنی دیاریكـــراوا. وەك ده‌ڵێـــن، ئامـــادە 
ـــە  ـــەو ل ـــازە دەوڵەمەندان ـــەم ت ـــوو ل ـــن. شـــێروان یەكـــێ ب بووی
ھەمـــوو رەفتاریـــدا تـــەواو پێچەوانـــەی چەنـــد ســـاڵێكی 
ــدا خـــۆی كـــوڕی  ــە بنەڕەتـ ــوو. لـ لەمەوپێشـــی خـــۆی بـ
ــەم،  ــوو، نامـــەوێ باســـی كۆنـــی بكـ كابرایەكـــی ھەژار بـ
بـــەڵام دەربـــارەی خـــۆی ھەر شـــتێ ده‌ڵێـــم، چەنـــد ســـاڵێ 
لەمەوبـــەر لاواز و ریوەڵـــە بـــوو، تـــا ئـــه‌م ژنـــەی ئێستاشـــی 
ـــان ھەڵده‌شـــێلا،  نەھێنابـــوو، ھەویـــری بیـــری بـــۆ بـــێ دەرەتان
خـــۆ ھەقـــە پیـــاو بڵـــێ، لـــە وەخـــت و ناوەختـــا و لـــە ھەمـــوو 
ـــەر  ـــۆی بەس ـــەی خ ـــتی ھەژاران ـــدا، ھەس ـــۆڕ و كۆمەڵێك ك
ــوو،  ــه‌م ژنـــەی بـ ــا تووشـــی ئـ ــده‌ڕژان، تـ ــتا ھەڵـ دەورووپشـ
ئیتـــر دەقـــە بـــە دەقـــە و ســـات بـــە ســـات، گـــۆڕان بەســـەریا 
ــە  ــە، ھەفتـــەی دوای بـ ــەم دیبایـ ــەك نـ دهھ‌ات ھەر ھەفتەیـ
ـــە  ـــش چـــاوم، ھەمـــوو شـــتێكی ل ـــە پێ ـــر دهھ‌ات شـــێوەیەكی ت
ئاڵوگـــۆڕدا بـــوو، لـــە پێشـــدا جلەكانـــی، پاشـــان جـــۆری 
ســـەرداھێنانی، دواتـــر شـــێوەی شـــەقاو ھەڵھێنانـــی و 
ـــە  ـــاردا ك ـــن ج ـــە ئاخری ـــاوازی قســـەكانی. ل لەمـــەودواش ئ
ـــا،  ـــێ پێـــچ و پەن ـــە ڕاشـــكاوی و ب پێـــك گەیشـــتین زۆر ب

ـــم: ـــی وت پێ
» دەلاقەیەكـــی گـــەورە لـــە نێـــوان تیـــۆری و واقیعـــدا 
دەبینـــم. مـــەرج نییـــە ھەرچـــی نووســـرا، ئیتـــر ده‌وە خـــودی 

راســـتی بـــێ.«
مـــن لـــە ماناكانـــی ژێـــرەوەی ئـــه‌و قســـانەی بـــە باشـــی 
تێده‌گەیشـــتم، ئـــه‌و نەیده‌ویســـت راســـتەوخۆ بڵـــێ كـــە 
بەپێـــی بـــاری گیرفانـــی ھەڵســـوكەوت ده‌كات و بیریـــش، 

ــە زەروورەت، ئاوێنـــەی گیرفانـــە. بـ
لە دانیشتنێكدا، بیرمە، زۆر پڕ رووانە پێی وتم:

ــۆن و  ــی كـ ــی ھەژار ھەژار، قەوانێكـ ــر باسـ ــە ئیتـ » بەسـ
ســـوواوە، ھەمـــوو زیندەوەرێكـــی خـــاوەن ھۆش و بـــە ســـەلیقە 
گـــەر بیـــەوێ زۆر بـــە ئاســـانی بـــە مەرامـــی خـــۆی 
ده‌گات، ھەر مرۆڤێكیـــش كەمـــێ خـــۆی ببزوێنـــێ، بـــڕێ 
ـــە شـــانی  ـــی ل ـــۆزی تەمەڵ ـــەپ و ت خـــۆی راتەكێنـــێ و ت
خـــۆی بتەكێنـــێ، ئیتـــر .. ئیتـــر.. دەوڵەمەنـــد دەبـــێ.«

نـــەداری كەســـێك  ئـــه‌و، ھۆی ھەژاری و  بـــڕوای  بـــە 
ده‌گەڕایـــەوە ده‌ســـتۆی خاوەنـــی، گەرنـــا لـــە مۆڵەتـــی 

ـــری  ـــه‌و بی ـــێ !. ئ ـــد نەب ـــۆ دەوڵەمەن ـــاودا خەڵكـــی ب رەخس
ــێ  ــە ھەر كاتـ ــردەوە كـ ــۆی ده‌بـ ــری خـ ــە بیـ ــا لـ ــوو یـ ده‌چـ
دەرپەڕیوێكـــی  ورگ  یـــا  داكەوتـــوو  غەبغەبەدارێكـــی 
وەك خـــۆی لەســـەر شـــانۆی ژیـــان پەیـــدا بـــوو، ئه‌ویـــش 
ــد  ــانی چەنـ ــی شـ ــی رەنجـ ــی تاڵانـ ــانی یانـ ــە ئاسـ ھەر بـ
ــه‌و  ــتی ئـ ــە ئاسـ ــۆی لـ ــی خـ ــه‌و گوێـ ــێ ئـ ھەژاری.. بەڵـ
راســـتییە رۆشـــنەدا بـــە مـــس ده‌ئاخنـــی، ھەمـــوو جـــارێ 
كـــە لـــە بـــازاڕدا بـــە ســـودفە پێـــك ده‌گەیشـــتین یەكســـەر 
ئـــه‌و  لـــە نێوانمانـــدا ده‌خوڵقـــا،  وتووێژێكـــی توندوتیـــژ 
ـــكات  ـــەو وەزعـــەی خـــۆی ئاشـــنام ب ـــە ب ـــە پەل ده‌یویســـت ب
و وردە وردە بـــە لایەنگـــری دەوڵەمەندبوونـــم بـــكات، بۆیـــە 

منیـــش، جـــارێ، راســـتەوخۆ پێـــم وت:
گـــورگ  لایەنگـــری  بتوانـــێ،  مـــەڕ  لام  ســـەیرە   «

بـــكات.«
خـــۆی وا پیشـــاندا كـــە تێنـــاگات، ئـــه‌و شـــتانەی بـــە دڵـــی 
نەبـــوون گوێـــی خـــۆی لـــێ ده‌خەفـــان، لەراســـتیدا ھەر 

ــن دهھ‌ات. ــە ئه‌قڵـــی مـ گاڵتەشـــی بـ
دەربـــارەی )ناســـك(یش ده‌بـــێ شـــتێ بڵێـــم، مـــن بـــاش 
ده‌توانـــم  ده‌كات،  باســـی  بـــەڵام خێزانـــم زۆر  نایناســـم، 
بڵێـــم، موعجیبـــە پێـــی و حـــەز لـــە لاساییكردنەوەشـــی 
باســـی  لـــە  ھەر  ده‌یبینـــێ(.  كـــە  ده‌كات)ده‌شـــڵەژێ 
كراســـەكانییەوە تـــا ملوانكـــە و گوارەكانـــی، تـــا بۆیـــەی 
ــی  ــی، كچـ ــی باوكـ ــی ماڵـ ــا وەزعـ ــا.. تـ ــی تـ نینۆكەكانـ
باوكـــی  قورســـە،  گیرفـــان  دەوڵەمەنـــدی  كابرایەكـــی 
ـــە  ـــە و ل ـــەورەی دەوڵەت ـــاڵە فەرمانبەرێكـــی گ ـــن س چەندی
ــڵ و  ــاوەن ئه‌سـ ــراوە و خـ ــدەرە، ناسـ ــوویدا بەڵێنـ ــی پشـ كاتـ
فەســـڵە، درەختـــی خێزانـــی وەكـــی ده‌ڵێـــن، تـــا بیســـت و پێنـــج 
پشـــت لـــە بـــەرە. براكانـــی ناســـك ھەر ســـێكیان دكتـــۆر و 
موھەندیـــس و پارێـــزەرن، خوشـــكەكانی ھەمـــوو ژنـــی ئاغـــا 
و شـــێخ و بەگـــن، دایكیـــان چاویلكـــەی زەرەبیـــن ده‌نێتـــە 
ـــا  ـــە و گاڵگاڵیـــش دروســـت ده‌كات. ب ـــان چـــاوی و تەپول ب
لێـــرەدا ئه‌مەنـــدە بـــەس بـــێ، وەختـــی دەوێ. بەڵـــێ ھەر بـــە 
گەیشـــتنمان یەكســـەر بـــە ژوورەكانـــدا جەولەیـــان پێكردیـــن) 
ئـــه‌وە جـــاری چـــوارەم بـــوو(. ژووری نووســـتن، سیســـەمی 
ئه‌بەنـــووس، ھۆڵـــی میـــوان، قەنەفـــەی دارگوێـــز، بـــاڕ 
بـــاڕ. بەڵـــێ بـــاڕ، توحەفیـــات، كەمالیـــات.. ئه‌لبـــۆم. 

زێـــڕ. پـــارە و ئاودەســـت! ھەمـــوو شـــتێ. ھەمـــوو
شـــتێ، پاشـــان بردینیانـــە ژووری مەتبـــەخ، چیـــم دی 
؟ مێزێكـــی ســـێ چـــوار مەتـــری، ســـیخناخ بـــوو لـــە 
خواردنـــی جۆراوجـــۆر، شـــفتە: پـــان، خـــڕ، چوارگۆشـــە. 
حـــەوت نـــەوع شـــلە، ماســـی، یاپـــراخ، گیپـــە.. بەڵـــێ 
ـــوو  ـــك ب ـــرە.. خەری ـــتاو، بی ـــۆكا، شـــەربەت، ماس ـــە!، ك گیپ
بڕشـــێمەوە. بـــە كورتـــی مێزەكـــە جێـــگای ھیچیتـــری 

ده‌بـــێ  وتـــم:  خۆمـــدا  دڵـــی  لـــە  نەده‌بـــووەوە.  لەســـەر 
موناســـبەیەكی گـــەورە بـــێ یـــا كەســـێ ژنـــی ھێنابـــێ یـــا 
رۆژی لەدایكبوونـــی ھەردووكیـــان بـــێ یـــا – بـــە دزییـــەوە- 
لێپرســـراوێكی دەوڵەمەندیـــش دەعـــوەت كرابـــێ، بۆیـــە بـــە 

ئه‌ســـپایی بـــە شـــێروانم وت:
» چەند كەسی تر دێن؟«

ــوو  ــه‌و ھەمـ ــە ئـ ــوو كـ ــەوە بـ ــەواو لـ ــم تـ ــتیدا گومانـ لەراسـ
خواردنـــە بـــۆ ئێمـــە ســـازكرابێ. لای ناســـك ئێمـــە بایـــی 
ئه‌ونـــدە نەبوویـــن كـــە ئـــه‌و ھەرایەمـــان بـــۆ ســـازدرێ، بۆیـــە 

لـــە دڵـــی خۆمـــدا وتـــم:
» دیارە ئێمە بە سەردا كەوتووین.«

شـــێروان زەردەخەنەیەكـــی ســـەركەوتووانە گرتـــی و خەریـــك 
ــەی  ــە پەنجـ ــی بـ ــكی ژنـ ــە ناسـ ــەوە كـ ــم بداتـ ــوو وەڵامـ بـ
دەســـت، دەســـتی گـــرت و وتـــی: » خەڵكـــی چـــی؟ ئـــه‌وە 
ـــوڕی  ـــەم و ك ـــە ك ـــش ل ـــە! داوای لێبوردنی ـــۆ ئێوەی ـــا ب تەنی
ده‌كەیـــن، خۆتـــان ده‌زانـــن رۆژی شـــەممەیە و دوكان و 

بـــازاڕ لـــەم وڵاتـــە نییـــە.«
ـــە  ـــه‌و خواردن ـــڕوا بكـــەن ئ كـــەم و كـــوڕی؟ ھی چـــی؟.. ب
بەشـــی فەوجـــێ ســـەربازی ده‌كـــرد، یـــان بەشـــی یـــەك 
ھەفتـــەی گەڕەكێـــك ھەژاری شـــارەكەمانی ده‌كـــرد، یـــان 
بیرمـــە لـــە لادێ كـــە شـــایی ده‌كـــرا، بـــۆ دێیـــەك نیـــو 
لـــەوەش گەڕێیـــن.  بـــا  لـــێ ده‌نـــرا..  ئه‌ونـــدە خـــواردن 
لـــە دەوری مێزەكـــە، لـــە ســـەر دەســـتووری ئه‌ورووپـــی 
یەكـــەوە  تەنیشـــت  لـــە  ناســـك  و  مـــن  گردبووینـــەوە. 
دانیشـــتین. شـــێروان وەك تەنیـــا چاوەڕێـــی ئـــه‌و ســـاتە 
بووبـــێ، زۆر بـــە زەوقـــەوە ســـەرەتای بەرنامـــەی خواردنـــی 
ــدا  ــە بنـ ــت لـ ــە دەسـ ــكێك بـ ــی مریشـ ــی رانـ ــە دەرھێنانـ بـ
راگەیانـــد، بـــە لاچـــاو ســـەیری ناســـكم كـــرد، غـــەزەب 
لـــە نێـــو چاوانـــی ده‌بـــاری، لـــەوە ده‌چـــوو مێردەكـــەی 
ھەڵەیەكـــی یەكجـــار گـــەورەی كردبـــێ، یـــا ھەرچـــی داب 
ناســـك وەك  پێشـــێلی كردبـــێ.  نەریـــت و ده‌تیكێتـــە  و 
ئاگاداركردنـــەوەی مێردەكـــەی چەنـــد جـــارێ نینۆكـــی بـــە 
توڕەییـــەوە بـــە مێزەكـــەدا، خێـــرا خێـــرا ده‌یكڕانـــد، وابزانـــم 
بوونـــی ئێمـــەی شـــك نەبردایـــە، راســـتەوخۆ وەك ســـزا یـــا 
وەك ئامـــۆژگاری، یـــەك كەوگیـــری گـــەورەی بـــە تەوقـــی 
ئـــه‌و  لـــە پاســـاوی  ســـەری مێردەكەیـــدا بكێشـــابایە و 
ـــوو بڵـــێ: » بـــێ ئه‌ســـڵ، ئه‌تیكیتـــی  كارەشـــدا، رەنـــگ ب

ــێوێنی..« ــۆ ده‌شـ ــواردن بـ خـ
زۆر  مێردەكەیـــەوە،  بەپێچەوانـــەی  تـــەواو  ناســـك 
دایـــە  دەســـتی  بازئاســـا  رادەیـــەك  تـــا  ناســـكۆڵانە 
چەقوویەكـــی گـــەورە و شیشـــێكی تیـــژی لـــە ســـینگی 
ـــد  ـــر چـــاوەوە چەن ـــوو لەژێ ـــاگام لێب ـــد، ئ مریشـــكێ چەقان
ــە  ــی بـ ــرد و لچـ ــەی ده‌كـ ــای مێردەكـ ــزەوە تەماشـ ــە فێـ بـ

بـــە رقـــەوە شیشـــەكەی  بێـــزەوە ھەڵده‌قورتانـــد و چـــۆن 
لـــە نـــاو ســـنگی مریشـــكەكەدا ئه‌چەرخـــان، جـــا وەك 
وانەیەكـــی ئه‌تیكیتـــی ســـەر مێـــز پێشكەشـــی ئێمـــە و 
مێردەكـــەی بـــكات، گەلێـــك وەســـتایانە كەوتـــە بڕینـــی 
ــە  ــەركەوتووانە، كـ ــان زۆر سـ ــكەكە و پاشـ ــنگی مریشـ سـ
ـــوو،، پارچەیەكـــی گـــەورەی  ـــەرزی ب ـــاز و لووتب نوقمـــی ن
ـــە  ـــا، ب ـــم داخورپ ـــك خســـتەوە، دڵ ـــن نزی ـــەروچاوی م ـــە س ل

زەردەخەنەیەكـــی تـــەواو حیلەبازانـــەوە لێـــی پرســـیم:
» ھەر .. بێكاری!؟.«

ـــەوە. دەســـتی  ـــە منیـــش وەڵامـــم نەدای ـــی، بۆی چـــاك ده‌یزان
ـــم: ھەر بەرامبـــەرم راگرتبـــوو كـــە لائیـــرادی وت

» نـــا ســـوپاس. منیـــش وەك شـــێروان حەزده‌كـــەم بـــە 
دەســـت بخـــۆم ..«

یەكســـەر دەســـتی شـــل بـــوو، رەنگـــی ھەڵبـــزركا و لێوەكانـــی 
كەوتنـــە لـــەرزە. گومانـــم لـــەوەدا نییـــە كـــە لـــەو ســـاتەدا 
تـــەواو ئاواتـــی ده‌خواســـت ســـەر دڵـــی منیـــش وەك ســـنگی 
مریشـــكەكان لـــە بەردەســـتیا بكەوتابایـــە، ئه‌وجـــا ئیتـــر 
ـــە  ـــارەزووەوە ب ـــەواوی حـــەز و ئ ـــە ت ـــی چـــۆن ب خـــۆم ده‌مزان
شیشـــە تیژەكـــەی نێـــو دەســـتی دڵمـــی كونـــاودەر ده‌كـــرد 
و پاشـــانیش چـــۆن قاقـــای تۆڵـــە و ســـەركەوتنی گوێـــی 
ـــەوە ده‌كـــرد  ـــوو ھەســـتم ب ـــك ب ئاســـمانی شـــەق ده‌كـــرد. دەمێ
كـــە ناســـك لـــە دڵـــەوە چـــارەی منـــی نـــاوێ و رقێكـــی 
بـــێ ئه‌ندازەشـــی لێمـــە، ھەرچەنـــد ھەمووجـــارێ كـــە پێـــك 
ده‌گەیشـــتین لـــەلای خۆیـــەوە ھەوڵێكـــی بـــێھوودەی ده‌دا 
كـــە لەژێـــر پـــەردەی پێكەنینێكـــی زەردبـــاوی دەســـتكردا 
ئـــه‌و ھەمـــوو كینـــە و نەفرەتـــەی خـــۆی حەشـــار بـــدات. 
لەگـــەڵ ئه‌وەشـــدا جاروبـــار ھەر بانگـــی ده‌كردیـــن. نازانـــم 
مەبەســـتی دیقـــە دیقەمـــان بـــوو، بەتایبـــەت كـــە مـــن بێـــكار 
بـــووم، یـــا ده‌یویســـت چەنـــد لاپەڕەیـــەك لـــە ئوســـول و نـــەزم 
و فەنتـــازی خـــۆی و خانەوادەیمـــان پـــێ ھەزم بـــكات یـــا 
بەلایەنـــی كەمـــەوە نیشـــانمانی بـــدات. نازانـــم ئه‌ونـــدەی 
ده‌زانـــم خێزانـــم بەڵـــێ. بەڵـــێ تارادەیـــەك بـــێ مانـــا پێـــی 

ـــوو. ـــب ب موعجی
بـــوون، منیـــش خەریكبـــوو  خـــواردن  ئـــه‌وان خەریكـــی 
ــە  ــەر دیوارەكـ ــەورەی سـ ــی گـ ــە تابلۆیەكـ ــتپێبكەم كـ دەسـ
ــەرەتادا لێـــی حاڵـــی  ــە سـ ــه‌وەی لـ ــام. ئـ ــەرنجی راكێشـ سـ
ــان كردبـــووە  بـــووم، چەنـــد سێگۆشـــەیەك بـــوون كـــە لوتیـ
ـــە  ـــوون ل ـــڕ ب ـــە پ ـــوو، ئه‌مان ـــۆ نەب ـــا. تابل ـــەڵام ن ـــمان، ب ئاس
نووســـین. ســـەرنجم لـــەو دیـــوارە كـــە گواســـتەوە بـــۆ لای 
شـــێروان، ئـــه‌و زۆر بـــە لـــەزەت و دیقەتـــەوە ســـەرگەرمی 
ترازاندنـــی دەزووی سەرپشـــتی گیپەیـــەك بـــوو، لەنـــاكاو 
ــم، وەك ھەســـتی بـــە  ــردەوە و تێـــی روانیـ ســـەری بـــەرز كـ
نیگەرانیـــم كردبـــێ، ئـــاوڕی لـــە وێنـــەی ســـەر دیوارەكـــە 

دایـــەوە و بـــە دەســـتی چەنـــد جغزێكـــی لـــە ھەوادا نەخشـــاند، 
ده‌یویســـت ھەر بەبـــێ دەنگـــی بـــەو تەلیســـمە ئاشـــنام 
بـــكات، ھیـــچ حاڵـــی نەبـــووم دەمێـــك بـــوو ھەســـتم بـــەوە 
كردبـــوو كـــە دەوڵەمەنـــدەكان زۆرجـــار تابلـــۆی گرانبـــەھا، 
ـــی  ـــە دڵ ـــە ل ـــی ناگـــەن، ده‌كـــڕن، بۆی ـــه‌وەی تێ ـــەر ئ ھەر لەب

خۆمـــدا وتـــم: 
» ســـێ گۆشـــە، ســـێ گۆشـــەی چـــی، ده‌بـــێ ھەر تابلـــۆ 

بـــێ. مـــن گێلـــم. مـــن گێلـــم.«
ئـــاوڕم لـــە ناســـك دایـــەوە پەنجـــەم بـــۆ ســـەر دیوارەكـــە 
راكێشـــا و زۆر دۆســـتانە، زیاتـــر بـــۆ موجامەلـــە، لێـــم 

پرســـی:
» تابلۆیەكـــی جوانـــە! پەنجـــەی كام ھونەرمەنـــدی ناســـراو 

نەخشاندوویەتی..؟.
چەقـــۆ و چەتاڵەكـــەی زۆر لەســـەرخۆ دانـــا، رەنگـــی 
وردە  وردە  پاشـــان  ھەڵگـــەڕا،  مـــۆر  و  شـــین  یەكســـەر 
ـــەوە.  ـــی تەنیی ـــە قەڵەوەكان ـــاو ســـەر روومەت تەمێكـــی زەردب
بـــە  ھەناســـەیەكی قووڵـــی ھەڵكێشـــا و چەنـــد جـــارێ 
ـــە  ـــرد، زۆر ب ـــۆی ك ـــێنی خ ـــەوە باوەش ـــە نارەزایی ـــتی ب دەس

ــی: ــكات وتـ ــەیرم بـ ــه‌وەی سـ ــێ ئـ ــەوە بـ ــێ بایەخییـ بـ
» تابلۆ نییە نەخشەیە .«

نەخشـــە ! تـــۆ بڵێـــی ده‌ونـــدە بـــە ســـاویلكە و گێلـــم بزانـــێ؟ 
لـــەوە زیاتـــر خـــۆم پێڕانەگیـــرا و یەكســـەر بـــە ھەنـــگاوێ 
ــتی  ــه‌و راسـ ــەڵام.. ئـ ــە، بـ ــك دیوارەكـ ــدە نزیـ ــۆم گەیانـ خـ
ــەر  ــەڵام سـ ــیھان، بـ ــەی جـ ــوو، نەخشـ ــە بـ ــرد، نەخشـ ده‌كـ

ــواری. بەرەوخـ
ـــی  ـــتەوخۆ فڕێ ـــردم و راس ـــی ك ـــر حۆل ـــدەی ت ـــه‌وەش ئه‌ون ئ
بـــێ  چـــی  مەبەســـت  بیركردنـــەوەوە،  دەریـــای  دامـــە 
ھەڵواســـن،  ســـەربەرەوخوار  جـــیھان  نەخشـــەی  ئه‌مانـــە 
ـــۆ  ـــەڵام چـــی ؟ ت ـــێ، ب ـــێ ھەب ـــەك لەمـــەدا ھەر ده‌ب نھێنیی
ـــا  ـــێ ی ـــەر ب ـــرەو زەب ـــە حـــەز بكـــەن جـــیھان ژێ ـــی ئه‌مان بڵێ
مەبەســـتیان ناقۆڵایـــی و ناھەمـــواری خـــودی جـــیھان 
خـــۆی بـــێ، یـــا تـــۆ بڵێـــی ئه‌مانـــە ئه‌ونـــدە بـــە قووڵـــی 
ــەرزەمینە و نارەزایـــی  ــه‌م سـ ــادادی ئـ ــە نـ و وردی بڕواننـ
خۆیـــان ئـــاوا نیشـــان بـــدەن، یـــا شـــێروان خـــۆی بیـــەوێ بـــەو 
ـــان  شـــێوەیە پاشـــماوەی بیـــری پێشـــووی نیشـــانی ئێمەومان
بـــدات. بیـــرم بـــۆ لای زۆر شـــتی تریـــش ده‌چـــوو، ماوەیـــەك 
ھەروا ســـەیری نەخشـــە ســـەربەرەوخوارەكەم ده‌كـــرد و بـــە 
پێـــی بـــاری چەسپاندنیشـــی ملـــم وەرده‌چەرخـــان و لـــە 
مێشـــكی خۆمـــدا تاووتوێـــی ھەمـــوو ده‌شـــێ و رەنگەیەكـــم 
ده‌كـــرد، كـــە شـــێروان بـــە دەم جوینـــی پێســـتی گیپەكەیـــەوە، 
وەك پشـــتگیری ھاوســـەری بـــكات بـــە منجـــە منـــج وتـــی:
» نەخشـــەیە. نەخشـــەی جـــیھان !. بەڵـــێ. بەڵـــێ ..« 

ـــم: ـــدا وت ـــە وەڵام ل

» ئه‌ی باشە بۆ سەربەرەوخوار ھەڵتانواسیوە؟«
ناســـك چەقـــۆ و چەتاڵەكـــەی گەلێـــك بـــە تونـــدی لەســـەر 

مێزەكـــە دانـــا و بـــە سەرســـوڕمانەوە وتـــی:
» سەربەرەوخواری چی ؟«

زەردەخەنەیەكـــی گـــەورە گرتمـــی، وامزانـــی ســـوعبەتم 
لەگەڵـــدا ده‌كات، ئه‌مانـــە فێـــرن لەســـەر مێـــز نوكتـــەی 
ـــە  ـــە ئه‌تیكێتـــی ســـەر خـــواردن ب بـــێ بایـــەخ وەك بەشـــێك ل
بـــا بـــدەن. بـــەڵام رواڵەتـــی توندوتیـــژی ســـەروچاوی ناســـك 
و ھێنانـــەوە یەكـــی بـــرۆ رێكخراوەكانـــی و گـــرژ كردنـــی 
ناوچەوانـــی و فـــش كردنـــی كونـــی لووتـــی و دانـــە جیـــرەی 
ھەر زوو پێیـــان ســـەلماندم كـــە بەرەنـــگاری ھەڵوێســـتێكی 
ـــو  ـــك ب ـــش ســـووك باری ـــە منی ـــووم، بۆی ـــددی ب یەكجـــار جی

ـــم: راشـــكاوی وت
» بەڵێ. ئه‌وە نەخشەیە سەربەرەوخوار ھەڵواسراوە!.«

لەراســـتیدا ھیـــچ مەبەســـتێكم نەبـــوو بـــەڵام لام ســـەیر بـــوو 
ـــه‌وەش  ـــەرەڕای ئ ـــدەوار و س ـــێ خوێن ـــە خـــۆی بڵ كەســـێ ب
شـــانازی بـــە ئه‌ســـڵ و فەســـڵ و درەختـــی باوباپیرانییـــەوە 
بـــكات. كەچـــی ئه‌ونـــدەش گەلحـــۆ بـــێ كـــە نەخشـــەی 
جـــیھان ســـەربەرەوخوار ھەڵبواســـێ. لام ئه‌قـــڵ نەبـــڕ بـــوو، 
بۆیـــە ھەرخـــۆم لـــەو ســـاتەدا چارەســـەرێكم بـــۆ ئـــه‌و رازە 
گەڵاڵـــە كـــرد و زۆر بـــە ھێمنـــی رووم كـــردە ناســـك و 

پێـــم وت:
» وەزعـــی جـــیھان– خانـــم- زۆر ئاڵـــۆزە، ئـــه‌وەی ئه‌مـــڕۆ 
بـــە مـــرۆڤ ده‌كـــرێ، بـــڕوا ناكـــرێ لـــە سەرتاســـەری 
ــەیر :  ــێ، سـ ــەی بووبـ ــەرزەمینەدا وێنـ ــه‌م سـ ــژووی ئـ مێـ
برســـێتی چـــۆن دەســـتی ناوەتـــە بینـــی خەڵكـــی ئه‌ســـیۆپی، 
بـــە  دانەوێڵـــە  و  گەنـــم  ئه‌ورووپـــا  لەكاتێكـــدا  ئه‌مـــە 
خۆراكـــی ســـووتەمەنی ده‌كات. ده‌یـــكات بـــە گەرمـــا. 
بڕوانـــە ئه‌مریـــكا چـــی بـــە رەش و رووتـــی دنیـــای ســـێ 
ـــۆ ســـەركوتكردنی  ده‌كات، عەرەبســـتانی ســـعودی چـــۆن ب
خواســـتی مەردومـــی نیكاراگـــوا، ملیارەكانـــی رەوانـــەی 
لای كۆنتـــرا ده‌كات، جیھانێكـــی ســـەیر و ســـەمەرەیە. 
ــا ھاوار ده‌كات و لەلایەكیـــش  ــە برسـ ــەك خەڵكـــی لـ لەلایـ
ـــا  ـــو دەری ـــە نێ ـــەن فـــڕێ ده‌درێت ـــە ت ـــاوا خـــواردن ب ـــە رۆژئ ل
و بـــۆق و كیســـەڵ و رەقـــە ده‌یخـــوات. بەراســـتی ناســـك 
خـــان ناھەقتـــان نییـــە كـــە جیھانتـــان وا ســـەربەرەوخوار 

ــتەحەقە!.« ــتی موسـ ــەوە. بەراسـ كردۆتـ
ئـــه‌م رســـتەیەی دواییـــم وت، ناســـك یەكســـەر  كاتـــێ 
فرمێســـكی  جۆرێـــك  بـــە  گریـــان،  و  شـــەیپوور  دایـــە 
ھەڵده‌ڕشـــت گـــەر خـــۆم ئـــه‌و قســـانەم بـــۆ نەكردبایـــە، 
گومانـــی گەیشـــتنی ھەواڵـــی مردنـــی بـــاوك و براكانـــی 

یـــا ئیفلاســـی مێردەكەیـــم ده‌كـــرد.
لای خۆمـــەوە ده‌مزانـــی كانیـــاوی گەرمـــی فرمێســـكی 

ئـــه‌م ئافرەتانـــە بـــە بچووكتریـــن گرمـــە ده‌تەقـــێ و بـــە 
كـــەڕ  ئاســـمان  گوێـــی  قاقـــای  خۆشـــیش  ســـادەترین 
ده‌كات بـــە بێبایەختریـــن درۆی عاتفیـــش تەلـــی ســـۆزی 
ــە  ــەرم لـ ــدا سـ ــەڵ ئه‌وەشـ ــەما. لەگـ ــە سـ ــە ھەلەكـ ده‌كەوێتـ

ــووڕما. ــێ سـ ــك گەلـ ــتی ناسـ ــكی ھەسـ ناسـ
وەك سەرزەنشتێك بە خۆمم وت:

» ئه‌مانیـــش خـــاوەن ھەســـت و ســـۆزن، ســـەیر ئـــه‌م ژنـــە 
چـــۆن وا بەكـــوڵ بـــۆ قســـەكانم ده‌گـــری، رەنگـــە ئێســـتا 
دڵ و دەروونـــی لای برســـییەكانی ئه‌فریقـــا بـــێ. ئافـــرەت 
ناســـكە ناســـك. بەراســـتی مـــن زۆرجـــار بـــە ھەڵـــەدا ده‌چـــم، 
فەرمـــوو ئـــه‌وەش تێروتەســـەل بـــۆ ھەژار و برســـی ئه‌شـــك 

و فرمێســـك ھەڵـــده‌ڕژێ.«
خـــۆم و خێزانـــم كەوتینـــە لاوانـــەوەی، خێزانـــم ھەر لـــە 
نوتقـــی  و  بێدەنـــگ  دانیشـــتنەكەمانەوە  ســـەرەتای 
ــە  ــاكات لـ ــەز نـ ــوو حـ ــەوە ده‌چـ ــوو، لـ ــڕی بـ ــۆی بـ ــە خـ لـ
ـــە  ـــاو ب ـــەڵام ن ـــكات. ب حـــزووری ناســـكدا ھیـــچ قســـەیەك ب
ــردم، نەمده‌زانـــی بـــۆ! ناســـك  ــاو ھەر مۆڕەیەكـــی لێده‌كـ نـ

ھەر ده‌گریـــا، بۆیـــە ھەر بـــۆ ھێوركردنـــەوەی وتـــم:
» خانـــم. چارەســـەری بێـــدادی و نادادپـــەروەری ئـــه‌م 
جیھانـــە بەرینـــە بـــە ســـۆزی پـــاك، ھەســـتی بێگـــەرد، 
ـــە دی، جـــیھان  ـــی نایەت ـــەوی پەمەی ـــرۆز و خ ـــوای پی ھی

بـــە.. بـــە.«
ـــی  ـــەواو بكـــەم كـــە یەكســـەر باران ـــوو قســـەكانم ت ـــك ب خەری
گریانـــی خۆشـــی كـــردەوە، بـــە دەستەســـڕێكی كاغـــەز 
زەق  زەق  لێدامـــەوە،  ئـــاوڕی  و  ســـڕین  لـــووت  كەوتـــە 

چاوەكانـــی تێبڕیـــم و زۆر بـــە ڕقـــەوە وتـــی:
» بەســـە ئیتـــر باســـی چـــی ده‌كەیـــت، ئـــه‌و نەخشـــەیە 
ســـەربەرەوخوار نییـــە! ھەمـــوو ماڵێـــك ھەروا ھەڵێده‌واســـێ، 

بـــڕۆ ســـەیری ماڵـــە كـــوردەكان بكـــە!«
مـــن ده‌توانـــم بڵێـــم وەك لـــە بانێـــك بـــە چوارپـــەل بەســـتراوی 
ــن  ــەورە بكێشـ ــی گـ ــا وەك گورزێكـ ــوارێ یـ ــە خـ فڕێمدەنـ
بـــە تەوقـــی ســـەرما، یـــا لـــە ســـاردترین رۆژی زســـتاندا 
بـــە رووتـــی لـــە ســـەھۆڵاوم ھەڵبكێشـــن، ئـــاوا راچەنیـــم و 
ــێروان چەنـــد جـــارێ  خەریـــك بـــوو وەڵام بدەمـــەوە كـــە شـ

ســـەری راوەشـــاند و لەســـەرخۆ وتـــی:
ــن.  ــان ده‌كەیـ ــە ھاتوچۆیـ ــەی ئێمـ ــه‌و ماڵانـ ــێ.. ئـ » بەڵـ

ــوو« ھەمـ
چاوەكانـــی بەشـــێنەیی بـــە ناومانـــدا گێـــڕا، ئـــاوڕی لـــە 
ـــە دەســـتی  ـــرد، ب ـــەیرێكی ناســـكی ك ـــەوە، س ـــە دای دیوارەك

ئیشـــارەتی بـــۆ نەخشـــەكەی پشـــتیەوە كـــرد و وتـــی«
» ئاوا.. نەخشەی جیھان ھەڵده‌واسن!.«

